
Қазақстан Республикасының Бірінші Президенті күніне арналған «Сейфуллин оқулары – 9: Жоғарғы
білім және ғылым дамуындағы жаңа бағыт» атты Республикалық ғылыми-теориялық конференция
материалдары = Материалы Республиканской научно- теоретической конференции «Сейфуллинские
чтения – 9: Новый вектор развития высшего образования и науки» посвященная дню Первого
Президента Республики Казахстан. – 2013. – Т.2, ч.2 – Б. 164-165

ҰЛТТЫҚ БРЭНДКЕ АЙНАЛҒАН ШҰБАТ ӨНІМІНІҢ
МИКРОБИОЛОГИЯЛЫҚ ҚАСИЕТТЕРІН АНЫҚТАУ

Тұрғанов А.Н.

Түйе – көне заманнан бері өсіріліп келе жатқан түліктің бірі. Адам баласы
бұл түлікті сан мыңдаған жылдар өсіріп, өрбітіп, оны өзінің қыруар қажетіне
пайдаланды. Басқа түліктерге қарағанда түйенің көптеген бағалы қасиеттері бар:
жұмысқа өте төзімді, шөл даланың ыстығына мойымайды, апталап, айлап сусыз
жүре береді, бұған қоса ет, тері, жүн, сүт береді. Қазіргі кезде түйе
шарушылығының қарыштап өркендету, оның өнімін молайтып, түсетін табысын
тасқындату мәселелері алға қойылып отыр.

Түйе – жайылым малы, ол түнде жусап, күндіз оттайды. Сораң, жусан,
бұршақтұқымдас шөптерді, бұта бастарын жеп қорек етеді. Сүт беру кезеңі де
өте ұзақ – 15 – 18 айдай. Шөлді жерде тұратын халықтар түйені ежелден сүтті
мал ретінде ұстап келді. Түйе сүтін қазақтар, түркмендер, қарақалпақтар,
қалмақтар және де басқа да халықтар пайдаланады.

Түйе сүтінің және одан жасалған тағамдардың қоректілігі, диеталық және
емдік қасиеті Орта Азия республикалары мен Қазақстан халықтарына ежелден
мәлім болған.

Шұбаттан бөлініп алынатын сүт қышқылды бактериялардың болашақта
өнеркәсіптерде пайдасы орасан зор. Сондықтан қазіргі таңда Қазақстан
Республикасының сүт өндірісінде ұйытқы ретінде ашытқылармен қатар сүт
қышқылды бактерияларды қолдану алдыңғы қатарда тұр. Сүт қышқылды
бактерияларды ұйытқы ретінде пайдаланбас бұрын оларды таза күйінде бөліп
алудың өзі үлкен мәселелердің қатарында тұр. Осы аталған мәселені Қазақстан
деңгейінде қарастыратын болсақ, көптеген сүт өндіріс орындарын техникалар
және қондырғылармен қамтамасыз ету керек. Ал, сүт қышқылды бактериялар
негізінде алынатын ұйытқылар сүт өндірісіндегі әр түрлі сүт қышқылды
өнімдерін алу мақсатында өте кең қолданысқа ие. Осы аталған мәселелерді қарай
отырып, біз шұбаттан сүт қышқылды бактерияларды бөліп алып және оларды
жан – жақты зерттеу жұмыстарын жүргізе отырып, болашақта ұйытқы ретінде
пайдаланып, денсаулыққа пайдалы, әрі емдік қасиетті өте жоғары сусындар
дайындауда ең маңызды объектісі ретінде қолдануға болады.

Жұмыстың мақсаты – шұбаттан жасалған сүт қышқылды бактерияларды
бөліп алу. Осы қойылған мақсатқа жету үшін біз келесідей міндеттерді қойдық:

1. Шұбаттан сүт қышқылды бактерияларды бөліп алу;

2. Бөлініп алынған сүт қышқылды бактериялардың
физиологиялық – биохимиялық қасиеттерін зерттеу;



3. Сүт қышқылды бактериялардың туыстық және түрлік
қасиеттерін анықтау;

Зерттеу жұмыстарын жүргізу кезінде біз сүт қышқылды бактериялар MRS
қатты қоректік ортасының түбіне егу әдісі арқылы, +37°С+38°С температура
жағдайында өсіріп, бөліп алдық. Зерттеу жұмыстары кезінде алынған сүт
қышқылды бактерияларды морфологиялық ерекшеліктері бойынша
топтастырдық.

Бөлініп алынған сүт қышқылды бактериялардың морфологиялық,
культуралдық және физиологиялық – биохимиялық қасиеттері белгілі әдістермен
зерттелініп және Берги анықтағышы бойынша сүт қышқылды бактериялардың
келесі түрлері анықталды: Streptococcus lactis subsp., Lactis Streptococcus lactis
subsp. сremoris, Streptococcus raffinolactis, Lactobacillus bulgaricus, Lactobacillus
casei, Lactobacillus brevis.

Сүт қышқылды бактериялар сапасы жақсы, емдік қасиетке ие, құндылығы
жоғары сүт қышқылды сусындарды алу үшін және сүт қышқылды бактериялар
негізінде жасалған ұйытқыларды жасауда қолдану үшін маңызы зор деп
санаймыз.

